
KEMENTERIAN PENDIDIKAN

NEGARA BRUNEI DARUSSALAM

SIARAN AKHBAR
MAJLIS PEMBUKAAN RASMI EKSPO PENGAJIAN TINGGI 2016
SABTU, 4 Jamadilawal 1437 / 13 Februari 2016
_______________________________________________________________________________________________

Jerudong- Kementerian Pendidikan melalui Bahagian Pengajian Tinggi dan Bahagian Biasiswa  mengadakan majlis pembukaan rasmi acara ‘Ekspo Pengajian Tinggi 2016’. Majlis diadakan di Dewan BRIDEX Hall 1 pagi tadi.
Hadir selaku tetamu kehormat dan seterusnya merasmikan pembukaan ekspo tersebut ialah Yang Berhormat Pehin Orang Kaya Indera Pahlawan Dato Seri Setia Awang Haji Suyoi bin Haji Osman, Menteri Pendidikan.

Turut hadir ialah Timbalan Menteri Pendidikan, Yang Mulia Pehin Pengiran Dato Paduka Haji Bahrom bin Pengiran Haji Bahar.
Majlis dimulakan dengan bacaan Surah Al-Fatihah dan Doa Selamat . Seterusnya, Yang Mulia Dayang Hajah Anis Faudzulani bin Haji Dzulkiflee, Ketua Bahagian Pengajian Tinggi, Kementerian Pendidikan selaku Pengerusi bersama Majlis Ekspo Pengajian Tinggi  menyampaikan ucapan alu-aluan. 

Yang Berhormat Menteri Pendidikan menyampaikan ucapan di ekspo tersebut dan seterusnya merasmikan ‘Ekspo Pengajian Tinggi 2016’. Yang Berhormat Menteri Pendidikan juga berkesempatan melawat pavilion-pavilion Institusi Pengajian Tinggi Awam dan Swasta yang turut serta di dalam ekspo berkenaan.
Ekspo Pengajian Tinggi 2016 adalah yang pertama kali diadakan di Negara Brunei Darussalam sebagai landasan bagi institusi-institusi pengajian tinggi kerajaan dan swasta berkumpul di bawah satu bumbung bagi mempamerkan dan mengongsikan program-program yang ditawarkan oleh institusi masing-masing. Ekspo juga membuka ruang bagi pengunjung untuk mengetahui bukan sahaja mengenai program-program yang ditawarkan tetapi juga mengenai kriteria-kriteria dan proses-proses kemasukan ke institusi-institusi berkenaan. 

Ekspo akan diadakan selama 2 hari bermula hari ini Sabtu, 13 Februari 2016 dan esok Ahad 14 Februari 2016 jam 8.30 pagi hingga 5.30 petang. Orang ramai dalam dan luar negara yang berminat untuk melanjutkan pelajaran ke peringkat yang lebih tinggi khususnya penuntut-penuntut lepasan ‘O’ dan ‘A’ Level; BDTVEC, NTEC dan HNTEC atau Diploma Level 3, 4 dan 5; Sarjana dan PhD; dan ahli-ahli profesional serta alumni dialu-alukan untuk menghadiri ekspo yang akan berlangsung selama 2 hari ini

- T A M A T -

Disediakan oleh:

Unit Perhubungan Awam

Kementerian Pendidikan

Tel. : 238 1301

Faks : 238 0703

Emel : feedback@moe.gov.bn

Laman web : www.moe.gov.bn

